
IIl. OUTRAS DISPOSICIONS

VICEPRESIDENCIA PRIMEIRA E CONSELLERIA DE PRESIDENCIA,
XUSTIZA E DEPORTES

RESOLUCION do 11 de xaneiro de 2024, da Secretaria Xeral Técnica da
Vicepresidencia Primeira e Conselleria de Presidencia, Xustiza e Deportes, pola
que se da publicidade a camparia da vixilancia periodica da saude para o ano
2024 no ambito da Administracion xeral da Xunta de Galicia.

De acordo co disposto no artigo 22 da Lei 31/1995, do 8 de novembro, de prevencion
de riscos laborais, modificada pola Lei 54/2003, do 12 de decembro, de reforma do marco
normativo da prevencién de riscos laborais, o empresario garantiralles aos/as traballado-
res/as ao seu servizo a vixilancia periédica do seu estado de saude en funcion dos riscos
inherentes ao traballo.

O Decreto 117/2022, do 23 de xuno, polo que se establece a estrutura organica da
Vicepresidencia Segunda e Conselleria de Presidencia, Xustiza e Deportes (actualmente
Vicepresidencia Primeira e Conselleria de Presidencia, Xustiza e Deportes), establece no
artigo 11.2.2.c) que o Servizo de Prevencién de Riscos Laborais realizara, entre outras
funciodns, a vixilancia da saude do persoal empregado publico.

O Decreto 17/2009, do 21 de xaneiro, polo que se aproba o Plan de prevencion de riscos
laborais na Administracion xeral da Xunta de Galicia, establece entre as funciéns do Servi-
zo de Prevencién de Riscos Laborais da Xunta de Galicia a vixilancia da saude en relacion
cos riscos derivados do traballo, e a Orde do 25 de marzo de 2009 publica o procedemento
de vixilancia da saude.

Con base no dito anteriormente, publicase a presente convocatoria de campafa da vi-
xilancia periédica da saude no ambito da Administracién xeral da Xunta de Galicia para o
ano 2024, de acordo coas seguintes premisas:

Primeira. Obxecto

Prestacion da vixilancia da saude ao persoal empregado publico en funcién dos riscos
inherentes ao traballo, segundo o disposto no artigo 22 da Lei 31/1995, do 8 de novembro,
de prevencion de riscos laborais.

Segunda. Ambito de aplicacién

E aplicable a todos/as os/as traballadores/as da Administracion xeral da Xunta de Ga-
licia, agas o persoal que presta servizos nos centros docentes da Conselleria de Cultura,

Educacion, Formacion Profesional e Universidades; ao persoal dos centros dependentes
do Servizo Galego de Saude e ao persoal de entes publicos e fundacions.

Terceira. Inscricion

A inscricion previa realizarase de forma telematica no formulario de peticién de recone-
cemento, que esta disponible no Portax (Portal do empregado publico da Xunta de Galicia)
ou do Opax (Oficina Virtual do Persoal da Administracion de Xustiza).

A inscricidon debe incluir todos os datos que figuren no formulario. A falta dalgun deles
impedira a tramitacion da solicitude.

Toda inscriciéon xerara un xustificante do consentimento que se debera presentar o dia
concertado para realizar a vixilancia da saude.

O prazo de inscricién rematara transcorridos 4 meses contados a partir do dia seguinte
ao da publicacion da resolucion no DOG, agas para o persoal de nova incorporacioén, o per-
soal que se incorpore ao traballo tras unha ausencia prolongada por motivos de saude e o
persoal que durante o prazo de solicitude estea gozando das vacaciéns. Nestes supostos
debera presentarse a debida xustificacion ante o Servizo de Prevencién de Riscos Laborais.

As/os responsables dos distintos centros de traballo facilitaran os medios necesarios
para a inscricion.

Cuarta. Citacions

A falta de asistencia a cita implicara, agas causa de forza maior debidamente xustifi-
cada ante o Servizo de Prevencion de Riscos Laborais no prazo de cinco dias, que o/a
traballador/a renuncia ao recofiecemento médico de forma voluntaria.

Quinta. Resultados e entrega dos informes da vixilancia da satde

Os resultados da vixilancia da saude seran subscritos polo/a facultativo/a competente,
tefien caracter persoal e reservado e a entrega farase preferiblemente de forma telematica
a cada traballador/a.

Santiago de Compostela, 11 de xaneiro de 2024
Elena Mufioz Fonteriz

Secretaria xeral técnica da Vicepresidencia Primeira
e Conselleria de Presidencia, Xustiza e Deportes

